
Shri Ganga Stuti

ஶ்ரீக³ங்கா³ஸ்துதி:

ஶ்ரீஹரேஶ்சரணாம்பு³ஜநி:ஸ்ரு’தா மங்க³ளா ஶிவமஸ்தகஶோப⁴நா ।
பாவநா ப⁴வது:³க²விநாஶிநீ ப⁴க்திதா³ஸுக²தா³ பரமுக்திதா³॥ 1॥
பாபஹம் ப⁴வதாபவிநாஶகம் ஶாந்தித³ம் ஸுக²த³ம் பரமுக்தித³ம் ।
அம்ப³ தே ஸலிலம் பரமாம்ரு’தம் மஜ்ஜநம் தவ பூ⁴மி ஸுகா²த்மகம் ॥ 2॥
கிம் வர்ணயாமி ஜக³த³ம்ப³ தவாத்ர சித்ரம்

மாஹாத்ம்யமேதத³திஶுத்³த⁴மநந்தவீர்யம் ।
ஶுத்³தா⁴த்மபி: ⁴ ஸகலவித்³பி⁴ரபாரகீர்தி:
ஸம்ஸ்தூயதே பரமதி³வ்யபதை:³ பவித்ரை:॥ 3॥

ப்ரபா⁴தஸமயச்ச²விஸ்தவ ஶுபே⁴ மஹாஹ்லாதி³நீ
மந: ப்ரஶமநங்கரா ஸகலபாவநீ ஜ்ஞாநதா³ ।

ஸுரர்ஷிமுநிஸேவிதம் தவ தடம் நிமஜ்யாப்ஸு தே
புநாதி ஹ்ரு’த³யம் ததா²ஸகலபாபிநாம் தத்க்ஷணாத் ॥ 4॥

க்வசிச்ச்²ருதிமநோஹரம் ஸ்தவநமம்ப³ தே ஶ்ரூயதே
க்வசித்தவதடீஶ்ருதிஶ்ரவணமங்க³ளா ஸஸ்வரா ।

க்வசித்ஸ்திமிதலோசநா பு³த⁴ஜநா:ஸமாதி⁴ஸ்தி²தா:
க்வசித்தவ ஜலாஞ்ஜலிம் பரிப்⁴ரு’தா ஜநா பூ⁴ஸுரா:॥ 5॥

உத்³யத்³பா⁴ஸ்கரரஶ்மய:ஸுவிமலா:ஸக்தாஸ்த்வதீ³யே ஜலே
விஶ்வாபா⁴ஸநமம்ப³கார்யமகி²லம் கர்தும் பு⁴வ: ப்ரஸ்தி²தா: ।

தி³வ்யாகுங்கமபூஜநப்ரஸரிதா ரக்தாங்க³வர்ணப்ரபா⁴
காப்யுல்லாஸகரீ ஸதாம் விஜயதே யா ஶர்மதா³ பாவநீ ॥ 6॥

ஸுபுஷ்டப²லபா⁴ரத: ப்ரவிநதா:ஸுவ்ரு’க்ஷா இமே
மஹோந்நதிஶிரஸ்தி²தாம் ஸுஜநஸம்ஸ்தி²திம் த்வத்தடே ।

ஸ்தி²தா: பரமஶோபி⁴தாஸ்ஸபதி³ த³ர்ஶயந்தோ முதா³
த்வதீ³யதடஸம்ஸ்தி²தா ஸுக²க⁴நவநஶ்ரீ ஸதா³॥ 7॥

ஶ்ரீக³ங்கா³ஸ்துதி:

க்³ராமா க்³ராமஜநாஸ்ததை²வ பஶவோ யே பக்ஷிணஸ்த்வத்தடே
த⁴ந்யாஸ்தே பரிபோஷிதா:ஸுவிமலாஸ்த்வத்ஸ்நாநபாநாதி³பி: ⁴ ।

த⁴ந்யாஸ்தே முநய:ஸமாஶ்ரிதபதே³வைராக்³யவ்ரு’த்தாஸ்ஸதா³
ஜ்ஞாநாந்மோக்ஷஸுகை:²ஸுத்ரு’ப்திநிலயா:ஸம்பத்³யுதா: பாமரா:॥ 8॥

க³ங்கே³ த்வதீ³யபத³பங்கஜமாத்மத்ரு’ப்த்யா
த்⁴யாத்வாஹமப்யவிசல:ஸுக²பூ⁴மரூபம் ।

த்வம் ப்³ரஹ்மரூபஸகலாத்மஸுக²ம் விதா⁴த்ரீ
ராராஜஸே ஸுவிமலா பு⁴வி ப்³ரஹ்மரூபா ॥ 9॥

இதி ஶ்ரீமத் பரமஹம்ஸபரிவ்ராஜகாசார்ய ஸத்³கு³ரு ப⁴க³வாந்
ஶ்ரீத⁴ரஸ்வாமீமஹாராஜவிரசிதா ஶ்ரீக³ங்கா³ஸ்துதி:ஸம்பூர்ணா ।
ரசநாஸ்தா²நம் -ஶ்ரீ க்ஷேத்ர வரத³புர,ஸம்வத்ஸர - 1972

